ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ,	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ, ԳՈՒՅՔ ՁԵՌՔ ԲԵՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ


1. Ընթացիկ իրավիճակը, իրավական ակտի ընդունման անհրաժեշտությունը 
2022 թվականի հունիսի 9-ի «Հարկային ծառայության մասին» օրենքում փոփոխություններ և լրացումներ կատարելու մասին» թիվ ՀՕ-168-Ն և «Մաքսային ծառայության մասին» օրենքում փոփոխություններ և լրացում կատարելու մասին» թիվ ՀՕ-169-Ն օրենքների կարգավորումների համաձայն՝ ՀՀ պետական եկամուտների կոմիտեի քննչական ստորաբաժանումը 2023 թվականի հունվարի 1-ից դադարեցրել է իր գործունեությունը տվյալ մարմնի կազմում և ամբողջ հաստիքներով, գործառույթներով փոխանցվել քննչական կոմիտեի (այսուհետ՝ Կոմիտե) համակարգ, որի արդյունքում ՀՀ պետական եկամուտների կոմիտեի քննչական ստորաբաժանման 55 հաստիք փոխանցվել է Կոմիտեին: Նշված հաստիքներով Կոմիտեի կենտրոնական մարմնում ստեղծվել է տնտեսական հանցագործությունների և մաքսանենգությունների քննության գլխավոր վարչությունն՝ իր 5 (1-ին, 2-րդ, 3-րդ, 4-րդ և 5-րդ) վարչություններով: Կոմիտեի տնտեսական հանցագործությունների և մաքսանենգությունների քննության գլխավոր վարչությունը (քննչական 50 և աջակցող 5 հաստիքներով) մինչ օրս տեղակայված է Երևան քաղաքի Դեղատան 3 հասցեում՝ նախկինում ՀՀ պետական եկամուտների կոմիտեի քննչական ստորաբաժանմանը հատկացված և ներկայումս ՀՀ պետական եկամուտների կոմիտեին պատկանող տարածքում, որի պարագայում էական բարդություններ է ստեղծվում ստորաբաժանման գործունեության պատշաճ կազմակերպման և համակարգման հարցերում:
Միաժամանակ 2022 թվականի հունիսի 9-ի «Ազգային անվտանգության մարմինների մասին» օրենքում փոփոխություններ և լրացումներ կատարելու մասին» թիվ ՀՕ-156-Ն օրենքի կարգավորումների համաձայն՝ 2024 թվականի հունվարի 1-ից ՀՀ ազգային անվտանգության ծառայության քննչական մարմնի գործառույթները՝ ամբողջ հաստիքներով (թվով 47 հաստիք), փոխանցվում են Կոմիտեին և ՀՀ քրեական դատավարության օրենսգրքի  483-րդ հոդվածի (անցումային դրույթներ) 15-րդ մասի համաձայն՝ 2024 թվականի հունվարի 1-ից հետո նախաքննությունը ՀՀ քրեական օրենսգրքի բոլոր հոդվածներով նախատեսված հանցանքների վերաբերյալ վարույթներով կատարում են Կոմիտեի քննիչները, բացառությամբ՝ ՀՀ քրեական օրենսգրքի հավելված  N 1-ով նախատեսված կոռուպցիոն հանցանքների: 
Այսպիսով, դեռևս 2023 թվականի հունվարի 1-ից ՀՀ պետական եկամուտների կոմիտեից տեղափոխված 55 և ՀՀ ազգային անվտանգության ծառայության քննչական մարմնից տեղափոխվող թվով 47 հաստիքներ զբաղեցնող քննիչներին և աջակցող մասնագիտական կառուցվածքային ստորաբաժանումների ծառայողներին անհրաժեշտ է ապահովել շենքային պայմաններով և օժանդակ հարմարություններով: Բացի այդ, ՀՀ քրեական դատավարության նոր օրենսգրքով նախատեսվող քննչական գործողությունների պարտադիր տեսաձայնագրման պարագայում հրատապ է դառնում նաև Կոմիտեի կենտրոնական մարմնի վարչական շենքում (քաղաք Երևան, Մամիկոնյանց 46/5) գործող ստորաբաժանումների յուրաքանչյուր քննիչի համար առանձին աշխատասենյակ  ապահովելու պահանջը: Մասնավորապես՝ նման պայմաններում դժվար է պատկերացնել, թե ինչպես են մեկ աշխատասենյակ զբաղեցնող մի քանի քննիչներն իրականացնելու պարտադիր տեսաձայնագրմամբ ընթացող հարցաքննությունը կամ առերեսումը սահմանափակ տարածքում՝ այլ քննիչների, հարցաքննվող անձի (անձանց), փաստաբանի (պաշտպանի, ներկայացուցչի) ներկայությամբ, հատկապես այն դեպքերում, երբ հարցաքննության անհրաժեշտություն առաջանա միաժամանակ երկու քննիչների մոտ գտնվող տարբեր քրեական վարույթներով: Իսկ հերթականությամբ հարցաքննություններն իրականացնելը ևս նպատակահարմար չէ, քանզի այն ազդելու է նախաքննության արագության ու արդյունավետության վրա, արհեստականորեն խոչընդոտներ են ստեղծվելու քննչական աշխատանքների սահուն կազմակերպման գործում, ինչը չի բխում քննության շահերից՝ հաշվի առնելով նաև քննիչների մոտ առկա ընթացիկ խիստ ծանրաբեռնվածությունը: Բացի այդ, սահմանափակ տարածքում անգամ տեխնիկական տեսանկյունից բավականին բարդ է լինելու իրականացնել պարտադիր տեսաձայնագրությամբ ուղեկցվող քննչական գործողություններ՝ հաշվի առնելով կողմնակի ձայնից կամ աղմուկից տեսաձայնագրումը զերծ պահելու անհրաժեշտությունը: Հարկ է նշել, որ ներկայումս Կոմիտեի կենտրոնական մարմնի բոլոր ստորաբաժանումներում՝ գրեթե 40 աշխատասենյակներում, իրենց գործունեությունն են ծավալում մեկից ավելի քննիչներ (այդ թվում՝ նաև 3), ինչը էական խոչընդոտներ է ստեղծում արդյունավետ նախաքննություն ապահովելու հարցում: 
Ելնելով վերոգրյալից՝ Կոմիտեի անձնակազմի թվի շեշտակի ավելացման, ինչպես նաև վարութային գործողությունների առանձնահատկություններով պայմանավորված՝ Կոմիտեի համար հրատապ անհրաժեշտություն է դարձել առկա շենքային պայմանների հնարավորությունների վերանայումն ու կառույցի աշխատանքների բնականոն կազմակերպման համար բավարար մակերեսներով ապահովումը, մասնավորապես՝ անհրաժեշտ է մոտ 142 քննիչների ապահովել աշխատասենյակներով: Ուստի, Կոմիտեի շենքային պայմանները բարելավելու նպատակով առաջարկվում է ձեռք բերել «ԱԿՕՌ» փակ բաժնետիրական ընկերությանը սեփականության իրավունքով պատկանող` Կոմիտեի վարչական շենքին արտաքնապես նմանվող Երևան քաղաքի Մամիկոնյանց 48 հասցեում գտնվող 4277.6 քառակուսի մետր մակերեսով շենքը և նույն հասցեում գտնվող 0.2716 հեկտար մակերեսով հողամասը (անշարժ գույքի սեփականության իրավունքի գրանցման վկայական` N 20112012-01-1996, տրված` 20.11.2012թ.): Նշված գույքը նախատեսվում է ձեռք բերել մեկ անձից գնման ընթացակարգով՝ համաձայն «Գնումների մասին» ՀՀ օրենքի 23-րդ հոդվածի 1-ին մասի 1-ին կետի, քանի որ Կոմիտեի կենտրոնական մարմնի վարչական շենքի հարևանությամբ տեղակայված՝ Մամիկոնյանց 48 հասցեում գտնվող շենքը սեփականության իրավունքով պատկանում է «ԱԿՕՌ» փակ բաժնետիրական ընկերությանը, իսկ սեփականության իրավունքը հանդիսանում է որպես բացառիկ իրավունք:
[bookmark: _GoBack]Միաժամանակ հարկ է նշել, որ Երևան քաղաքի Մամիկոնյանց 48 հասցեում գտնվող շինությունը ձեռք բերելուց հետո Կոմիտեի հաշվեկշռում առկա վարչական շենքերի  հանձնում ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին չի նախատեսվում: 
	Վերոնշյալ հասցեում գտնվող անշարժ գույքի՝ շինությունների և հողամասի բնութագրերն են.	
	ՀՈՂԱՄԱՍԻ ԲՆՈՒԹԱԳՐԵՐԸ

	0.2716

	Նպատակային նշանակությունը
	բնակավայրերի

	Գործառնական նշանակությունը կամ հողատեսքը
	Հասարակական կառուցապատման

	Գրանցված իրավունքի տեսակը
	սեփականություն



	ՇԻՆՈՒԹՅՈՒՆՆԵՐԻ ԲՆՈՒԹԱԳՐԵՐԸ

	Նպատակային նշանակությունը
	 հասարակական

	Բնութագրերը ըստ առանձին շինությունների

	Կադաստրային ծածկագիրը
	Տեսակը
	Մակերեսի չափը
	Գրանցված իրավունքի տեսակը

	1.
	01-003-0213-0118-001-000
	ինստիտուտ
	3612 ք.մ.
	սեփականություն

	2.
	01-003-0213-0118-003-000
	ենթակայան
	60 ք.մ.
	սեփականություն

	3.
	01-003-0213-0118-002-000
	ինստիտուտ
	605.6 ք.մ.
	սեփականություն



Երևան քաղաքի Մամիկոնյանց 48 հասցեում գտնվող անշարժ գույքի (4277.6 քառակուսի մետր մակերեսով շենքը և նույն հասցեում գտնվող 0.2716 հեկտար մակերեսով հողամասը)` շինությունների և հողամասի՝ սեփականատիրոջ կողմից սահմանված, գինը կազմում է 1,410,000.0 հազ. դրամ՝ ներառյալ ՀՀ օրենսդրությամբ սահմանված վճարման ենթակա ավելացված արժեքի հարկը և այլ հարկերը: 
Միաժամանակ ՀՀ կադաստրի պետական կոմիտեի գրության համաձայն՝  Երևան քաղաքի Մամիկոնյանց փողոց 48 հասցեում գտնվող 0.2716 հա մակերեսով հողամասը «ԱԿՈՌ» փակ բաժնետիրական ընկերությանն է փոխանցվել սեփականության իրավունքով 2005 թվականի հոկտեմբերի 4-ին ընդունված «Հայաստանի Հանրապետության հողային օրենսգրքում լրացումներ և փոփոխություններ կատարելու մասին» թիվ ՀՕ-199-Ն օրենքի (ուժի մեջ է մտել 2005 թվականի նոյեմբերի 26-ին) 23-րդ հոդվածի պահանջների համաձայն՝ օտարման դեպքում հողամասի կադաստրային արժեքի վճարման պայմանով: ՀՀ հողային օրենսգրքի (այսուհետ՝ Օրենսգիրք) 64-րդ հոդվածի 9-րդ մասի համաձայն՝ նույն հոդվածի 8-րդ կետի 2-րդ ենթակետով սահմանված հողամասերը սեփականության իրավունքով անհատույց ձեռք բերելուց հետո հողամասի առուվաճառքի, նվիրատվության, փոխանակման, իրավաբանական անձի բաժնետոմսի (բաժնեմասի, փայի) դիմաց բաժնետոմսի (բաժնեմասի, փայի) սեփականատիրոջը հանձնման կամ իրավաբանական անձանց լուծարումից հետո նրա հիմնադիրներին (մասնակիցներին) հանձնման, այդ թվում` պարտատերերի պահանջների բավարարման կամ բռնագանձման հետևանքով հողամասի սեփականատիրոջ փոփոխության դեպքում անկախ այն հանգամանքից, թե հողամասը ձեռք է բերվում հատուցմամբ կամ անհատույց, ձեռք բերողը համապատասխան համայնքային բյուջե պետք է վճարի հողամասի՝ վճարման պահին գործող կադաստրային արժեքը: Կադաստրային արժեքը վճարելու պահանջը չի տարածվում Հայաստանի Հանրապետությանը կամ Հայաստանի Հանրապետության համայնքներին օտարվող հողամասերի վրա: Ուստի, Երևան քաղաքի Մամիկոնյանց փողոց 48 հասցում գտնվող անշարժ գույքը, այդ թվում՝ 0.2716 հա մակերեսով հողամասը պետության կողմից ձեռք բերելու դեպքում, եթե սեփականատիրոջ կողմից նախապես չի վճարվել հողամասի կադաստրային արժեքը, ապա պետության կողմից հողամասի կադաստրային արժեքի վճարման և ներկայացման պահանջ չի առաջանում:  
Ելնելով վերոգրյալից՝ ՀՀ կառավարության պահուստային ֆոնդից միջոցներ անհրաժեշտ են միայն Երևան քաղաքի Մամիկոնյանց 48 հասցեում գտնվող անշարժ գույքի՝ 4277.6 քառակուսի մետր մակերեսով շենքի ձեռքբերման նպատակով, այն է 1.410,000.0  հազ. դրամ գումար: Միաժամանակ Կոմիտեի 1180 «ՀՀ քննչական ծառայություններ» ծրագրի՝ 11001 «Քրեական գործերով վարույթի իրականացում» և 31004 «ՀՀ քննչական կոմիտեի շենքային պայմանների բարելավում» միջոցառումներից նվազեցումներ է կատարվել 160,000.0 հազ. դրամի չափով, հետևաբար՝ վերը նշված անշարժ գույքը ձեռք բերելու նպատակով ՀՀ կառավարության պահուստային ֆոնդից անհրաժեշտ կլինի տրամադրել 1,250,000.0 հազ. դրամ: 

2. Առաջարկվող կարգավորման բնույթը.
          Առաջարկվող իրավական ակտի նախագծով նախատեսվում է ՀՀ կառավարության պահուստային ֆոնդից Կոմիտեին հատկացնել 1,250,000.0 հազ. դրամ գումար՝ Երևան քաղաքի Մամիկոնյանց փողոցի 48 հասցեում գտնվող անշարժ գույքը ձեռք բերելու նպատակով:  

3. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Կոմիտեի կողմից:

4. Ակնկալվող արդյունքը.
Նախագծի ընդունմամբ կբարելավվեն Կոմիտեի շենքային պայմանները, որի դեպքում հնարավոր կլինի ունենալ շուրջ 120 աշխատասենյակ, բակային ծավալուն տարածք, արտաքին և ստորգետնյա ընդգրկուն ավտոկայանատեղիներ (ինչը լավագույն հնարավորություն կստեղծի թաղամասը տրանսպորտային միջոցներից բեռնաթափելու հարցում), նախաքննական մարմնի գործառույթների պատշաճ և առավել անվտանգ կազմակերպման համար անհրաժեշտ ենթակառուցվածքներ (իրեղեն ապացույցների պահեստարաններ, այլընտրանքային մուտքեր ու ելքեր, ճանաչման սենյակներ և այլն):

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեում կառաջացնի 1,250,000.0 հազ. դրամ գումարի ծախս:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 
Նախագծի ընդունմամբ այլ իրավական ակտերում փոփոխություններ կատարելու անհրաժեշտություն առկա չէ: 

7. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
	Նախագծի ընդունումը չի բխում ռազմավարական փաստաթղթերից:


Քննչական կոմիտե

